
Cofnodion cyfarfod o Gyngor Cymuned Aberdaron a gynhaliwyd nos Lun, Rhagfyr 8fed, 
2025 am 7 y.h. yng Nghanolfan Deunant. 
 
Presennol: Y Cynghorwyr Dewi Evans, Mari Evans, Wil Evans, Dafydd Myrddin, Nesta 
Roberts, Aled Williams, Robert Williams, Wenda Williams, Y clerc Phil Hughes. 

Yn y Gadair: Y Cynghorydd Emlyn Jones 

Ymunodd  David ac Elen o Ymddiriedolaeth Catherine Bodwrda i drafod y posibilrwydd fod 
y Cyngor Cymuned yn gofalu am weinyddiaeth yr ymddiriedolaeth. Mae’r Ymddiriedolaeth 
yn derbyn pres llog bob blwyddyn a gaiff ei rannu efo pobl ifanc sydd yn mynd i addysg 
uwch. Maent yn derbyn ceisiadau am yr arian ac mae’r ymddiriedolwyr yn penderfynu pwy 
fydd yn ei dderbyn bob mis Medi.  

Mae 3 o’r ymddiriedolwyr yn ymddeol ac felly mae David ac Elen yn gofyn yn garedig a fydd 
y Cyngor yn fodlon cymryd drosodd. Gofynnwyd am gael astudio’r papurau swyddogol gan 
fod newid wedi bod yn y system ymgeisio cyn gwneud penderfyniad. 

 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 
Jaci Jones a Dafydd Williams. 

2) Cyhoeddiadau’r Cadeirydd: Nid oedd cyhoeddiadau. 

3) Llofnodi cofnodion y cyfarfod a gynhaliwyd ar nos Fercher, Tachwedd 10fed 2025: 

Derbyniwyd y cofnodion fel rhai cywir, a fe'u llofnodwyd gan y Cadeirydd. 

4) Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau   
Mae arwydd wedi camu ym mhen lôn Bryn, Aberdaron – Cyngor Gwynedd yn cadarnhau 
bod yr arwydd bellach  wedi cael sylw. 

 
Nid yw golau stryd wrth dai’r teras yn Rhoshirwaun yn gweithio na chwaith y golau stryd tu 
allan i neuadd y Rhiw – Cyngor Gwynedd yn cadarnhau fod y golau yn y Rhiw wedi cael eu 
trwsio ac mai problem Scottish Power yw’r golau yn Rhoshirwaun ond yn awr wedi eu 
sortio. 

 
Mae clawdd peryglus wrth Eglwys Mul, Rhydlios – Cyngor Gwynedd yn cadarnhau fod 
archwiliwr ffyrdd wedi codi ticed gwaith i farbio’r clawdd i sicrhau gwelediad gwell wrth 
ddod allan o’r groesffordd (barbio ochr y lon i'r ffens yn unig.).  



   
 Mae’r lôn wrth Fur Melyn, Aberdaron wedi gollwng ar un ochr – Cyngor Gwynedd yn nodi 
bod y lôn ar eu rhestr ail-wynebu ac y bydd yn codi'r wyneb presennol ac yn ei gymysgu 
gyda deunydd newydd cyn ei ailosod. 

 
ii. Materion yr Eglwys Newydd 

Mae Gallaghers dal yn yr eglwys ac wedi peintio rhan o’r nenfwd dros y plygiau oedd yn 
dangos. Daliwn i gysylltu’n gyson i drio eu cael i orffen y gwaith. Bu Cyfeillion yr Eglwys yn 
llwyddiannus yn eu cais am grant drwy ‘Gronfa’r Degwm’ i’w ddefnyddio at drwsio drysau’r 
Eglwys. Mae'r drysau wedi cael eu tynnu i gael golwg arnynt ond mae’n edrych fel y bydd 
rhai newydd yn well na thrwsio’r rai presennol. Bu’r noson ganu carolau yng Nghanolfan 
Deunant yn llwyddiannus a chodwyd £150 at yr Eglwys Newydd. 

 
iii. Y Fynwent 

Mae archwiliad y fynwent wedi ei gwblhau gan y cynghorydd Wil Evans a Robert Williams, 
ac nid oedd unrhyw broblem wedi codi. 
 
iv. Y Cae Chwarae  

Derbyniwyd ateb gan berchennog ‘Gladstone’ wrth y cae chwarae, a maent yn hapus i ni 
ddefnyddio’u rhyngrwyd, ond bydd angen trafodaeth bellach i drefnu telerau. Mae angen 
cael llyfr i gynnal archwiliadau ar y cae chwarae, a  bydd y clerc yn ei archebu.   
 
5) Gohebiaethau:  

• Hyfforddiant amrywiol ar gael i gynghorwyr gan Un Llais Cymru – Wedi eu gyrru dros 
e-bost os oes unrhyw un eisiau mynychu.  

• Cynllun Partneriaeth Toiledau Cyhoeddus - Cyngor Gwynedd yn codi’r pris i £2,720 y 
flwyddyn - Penderfynu anfon at Grŵp Twristiaeth Llŷn gan eu bod yn talu hanner 
efo’r cyngor. 
 

6) Cynllunio 
C25/0821/30/LL - Morfa Mawr, Aberdaron, Pwllheli, Gwynedd, LL53 8BD - Cais llawn i 
adeiladu storfa slyri newydd – Dim Gwrthwynebiad 
 
C25/0418/30/LL - Tir Gyferbyn â Deunant, Aberdaron, Pwllheli, LL53 8BP - Cais llawn i godi 
8 tŷ fforddiadwy (safle eithrio) gyda datblygiadau cysylltiedig gan 
gynnwys creu mynedfa gerbydol, ffordd stad, tirlunio ac ardal draenio dŵr wyneb 



Cynaliadwy – Datganwyd siom fod y cais newydd wedi ei gymeradwyo gan Gyngor 
Gwynedd cyn i ni gael cyfle i’w drafod, Penderfynwyd cysylltu i  holi sut y digwyddodd 
hyn cyn i ni allu trafod yr ail gais hwn. 
 
C25/0805/30/LL - Bryn Gwynt, Anelog, Pwllheli, Gwynedd, LL53 8BT - Storfa slyri o dan 
llawr adeilad presennol. – Dim Gwrthwynebiad 
 
C25/0861/30/LL - Tir Glyn, Uwchmynydd, Pwllheli, Gwynedd, LL53 8DA – Cais i adeiladu 

storfa slyri newydd. – Dim Gwrthwynebiad 
 
C25/0848/30/TC - Tan Yr Allt, Rhiw, Pwllheli, LL53 8AA - Cais am dystysgrif defnydd 
cyfreithlon ar gyfer meddiant preswyl parhaol o Tan yr Allt. - Rydym yn cefnogi’r cais gan 
mai person lleol fydd yn byw yno. 
 
 
7) Ariannol 

 
Derbyniadau 

 
Taliadau 

Phil Hughes (Cyflog)                                                     £294.73   
HMRC (PAYE)                      £73.60 
HSBC (Ffioedd)       £0.40 
ICO (Diogelwch gwefan)      £47 
Owen Vaughan Jones (Gwagio biniau)    £160 
 

8) Materion ffyrdd a llwybrau 

1. Mae gwter wedi’i gau fyny ar lôn y Rhiw tuag at Benygroeslon – Cysylltu efo Cyngor 
Gwynedd.  

2. Hoffwn dderbyn diweddariad ar gael llwybr o dai Bro Hywyn i bentref Aberdaron.  
3. Mae polion ffôn wedi disgyn a’u gadael ar y lôn o Blas yn Rhiw fyny at bentref y Rhiw 

– penderfynwyd gofyn i Gyngor Gwynedd a allant hwy eu symud. 

 

Cynhelir cyfarfod nesaf y Cyngor ar nos Lun, Ionawr 12fed yn Neuadd Rhoshirwaun.  


